
KOMITE SEKIRITE SIKILASYON GOUVÈNÈ HOCHUL LA ANONSE PLIS PASE 
129,000 KONTRAVANSYON YO BAY PANDAN MOBILIZASYON RANFÒSMAN NAN 

PERYÒD FÈT NAN TOUT ETA A  
  

Nan kontravansyon sa yo, yo te bay 23,339 pou eksè vitès  
  

Kondwi avèk kapasite ki afebli te mennen nan 4,264 kontravansyon nan tout eta a  
   
  
Gouvènè Kathy Hochul te anonse jodi a yo te bay yon total 129,686 kontravansyon nan 
tout eta a, nan kad peryòd ranfòsman trafik nasyonal "Kondwi san Enfliyans Alkòl oswa 
y ap Kanpe w" (Drive Sober oswa Get Pulled Over) ant Nwèl ak Premye jou nan ane. 
Inisyativ la, ki te vize chofè ak kapasite ki afebli ak ensousyan, te kòmanse soti mèkredi 
11 desanm 2024 jiska mèkredi 1 janvye 2025.  
  
"Enfraksyon nan kondwi san nesesite mete plizyè milyon lavi an danje, epi yo ka evite a 
100 pousan," Gouvènè Hochul te deklare. "Inisyativ sa a mete aksan sou angajman 
mwen pou kenbe Nouyòkè yo an sekirite epi kenbe chofè ensousyan epi ki gen 
kapasite afebli yo responsab. Peryòd ranfòsman trafik sa yo enpòtan anpil pou diminye 
risk yo epi ede diminye aksidan ak sove lavi. Mwen vle sensèman remèsye patnè ki fè 
respekte lalwa nou yo paske yo travay san pran souf pou pwoteje kominote nou yo epi 
asire tout moun ka vwayaje san danje."  
  
Kantite total yo nan tout eta a se konsa:  
  

Vyolasyon  Kantite Kontravansyon  

Kondui avèk Kapasite Afebli  4,264  

Kondi Distrè  4,205  

Mete w akote  981  

Eksè Vitès  23,339  

Senti sekirite  3,230  

Lòt Vyolasyon  93,667  



Vyolasyon  Kantite Kontravansyon  

Montan Total  129,686  

  
Kanpay ranfòsman trafik sa yo finanse atravè Komite Sekirite Sikilasyon Gouvènè a 
(Governor’s Traffic Safety Committee, GTSC), ki ankouraje ak sipòte patisipasyon ajans 
fòs de lòd yo nan nivo eta, konte ak lokal yo nan efò aplikasyon lwa ki gen gwo vizibilite. 
Finansman sibvansyon an gen entansyon bay ranfòsman sikilasyon siplemantè ak 
angajman pandan peryòd ane a, tankou jou ferye yo, lè gen plis potansyèl pou chofè ki 
gen kapasite ki afebli ak alkòl oswa dwòg yo sou wout la.  
  
Komisè Depatman Veyikil a Motè (Department of Motor Vehicles) Eta Nouyòk la, 
ak Prezidan GTSC a Mark J.F. Schroeder te deklare, "Gwo kantite kontravansyon yo 
te bay pandan peryòd ranfòsman sa a montre enpòtans mobilizasyon sa yo pou kenbe 
Nouyòkè yo ak vizitè nou yo an sekirite sou wout yo. Mesaj la klè: jis kondwi. Epi règ yo 
senp: ralanti, mete senti sekirite ou, chanje vwa pou machin ki kanpe yo, mete aparèy 
ou sou kote, epi pa janm kondwi si kapasite w afebli. Etik Komite Sekirite Sikilasyon 
Gouvènè a se pou sove lavi, epi n ap kontinye kanpay ranfòsman sa yo jiskaske tout 
chofè danjere yo elimine."  
  
Ofisye Lapolis Eta yo te arete 750 moun paske yo t ap kondwi anba enfliyans (driving 
under the influence, DWI) [sic] epi yo te bay 45,683 kontravansyon pou lòt vyolasyon.  
  
Sirentandan Lapolis Eta Nouyòk la, Steven G. James, te deklare, "Mwen bat bravo 
pou gwo travay manm nou yo ak patnè lapolis nou yo ki te kontribye nan siksè 
ranfòsman sa a. Nou konnen twò byen trajedi ki evitab yo ke kondui avèk kapasite 
afebli, yon fason ensousyan ak distrè lakòz. Nou vle raple chofè yo pou yo fè chwa 
responsab chak fwa yo pran volan. Ofisye lapolis nou yo pral rete vijilan pou kenbe 
chofè ki gen kapasite afebli ak ensousyan sou wout yo chak jou."  
  
Cherif nan Konte Delaware ak Prezidan Asosyasyon Cherif Eta Nouyòk la, Craig 
DuMond, te deklare, "Nou espere sezon fèt la ak kòmansman nouvo ane a se te 
moman ki amizan pou konekte ak fanmi ak zanmi. Pifò moun te janti ak an sekirite, 
kidonk yo pa t mete tèt yo ak lòt moun an danje pandan yo te dèyè volan an. Gen kèk 
chofè ki pa t entèlijan, epi yo te kondwi pandan yo gen kapasite ki afebli oswa yo te 
kondwi yon fason agresif epi mete lòt itilizatè wout yo an danje. Fòs de lòd yo te bay 
kontravansyon ak arete anpil nan chofè danjere sa yo. Cherif Eta Nouyòk yo espere 
nouvo ane ou a kòmanse byen, epi nou remèsye sila nan nou ki chwazi kondwi san 
danje epi san enfliyans alkòl."  
    
Nouyòkè ki ap lite ak adiksyon, oswa moun ki gen pwòch yo k ap lite ak sa, ka jwenn èd 
ak espwa lè yo rele nimewo gratis eta a HOPEline 24 sou 24, 7 jou sou 7 nan 1-877-8-
HOPENY (1-877-846-7369) oswa lè w voye tèks bay HOPENY (Kod Kout 467369).  
  
Ou ka jwenn tretman pou adiksyon ki disponib ki gen ladan kriz/dezentoksikasyon, 
pasyan ki entène, rezidans kominotè, oswa swen pou pasyan ekstèn lè w sèvi avèk 



tablodbò Disponibilite Tretman Biwo Sèvis Adiksyon ak Sipò (Office of Addiction 
Services and Supports, OASAS) Eta Nouyòk la nan FindAddictionTreatment.ny.gov 
oswa atravè sitwèb OASAS Eta Nouyòk.  
  
Pou plis enfòmasyon sou GTSC, vizite https://trafficsafety.ny.gov/, oswa swiv 
konvèsasyon GTSC a sou Facebook, Instagram ak X, ansyen Twitter.  
  

###  
  
  

Lòt nouvèl disponib sou sit www.governor.ny.gov 

